
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐԻՔՆԵՐԻ ՀԱՄԱՐ
ԻՆՍՈՒԼԻՆ ԴԵՂԻ ԳՆՄԱՆ 2013-2019 ԹՎԱԿԱՆՆԵՐԻ ԳՈՐԾԸՆԹԱՑԸ
ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 20-Ի 663-ՆԳ ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասը և Հայաստանի Հանրապետության կառավարության 2011 թվականի փետրվարի 10-ի N168-Ն որոշմամբ հաստատված կարգի 32-րդ կետի 5-րդ ենթակետը` Հայաստանի Հանրապետության կառավարությունը որոշում է.
1.Սահմանել, որ Հայաստանի Հանրապետության 2013-2019 թվականների կարիքների համար Հայաստանի Հանրապետության առողջապահության նախարարության կողմից ինսուլին դեղի խմբաքանակների գնումներն իրականացվելու են բանակցային ընթացակարգ կիրառելու միջոցով` առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով «Նովո-Նորդիսկ Ա/Ս» սահմանափակ պատասխանատվությամբ ընկերությունից` համաձայն հավելվածով նշված գների:
2.Ուժը կորցրած ճանաչել Հայաստանի Հանրապետության կառավարության 2013 թվականի հունիսի 20-ի Հայաստանի Հանրապետության կարիքների համար ինսուլին դեղի գնման  գործընթացը կազմակերպելու մասին թիվ 663-ՆԳ որոշումը:
3. Uույն որոշումն ուժի մեջ է մտնում պաշտոնական հրապարակմանը հաջորդող օրվանից:
                                                                                             
       Հավելված
                                                                                 ՀՀ կառավարության 2013 թվականի
                						                                                                            ----------------- N ---------- - Ն  որոշման


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ «ՆՈՎՈ-ՆՈՐԴԻՍԿ Ա/Ս» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 2013-2019 ԹՎԱԿԱՆՆԵՐԻ ԸՆԹԱՑՔՈՒՄ 
ԻՆՍՈՒԼԻՆՆԵՐԻ ՁԵՌՔ ԲԵՐՄԱՆ ԳՆԵՐԸ

	N
	Անվանումը
	Չափի միավորը
	Գին
ԱՄՆ դոլար

	
	
	
	

	1
	Ինսուլին կարճատև ազդեցության մարդկային 100ՄՄ/մլ, 10մլ
	սրվակ
	3,30

	2
	Ինսուլին միջին ազդեցության մարդկային 100ՄՄ/մլ, 10մլ
	սրվակ
	3,30

	3
	Ինսուլին կարճատև և միջին ազդեցության խառնուրդ մարդկային 100ՄՄ/մլ, 10մլ
	սրվակ
	3,30














ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐԻՔՆԵՐԻ ՀԱՄԱՐ
ԻՆՍՈՒԼԻՆ ԴԵՂԻ ԳՆՄԱՆ 2013-2019 ԹՎԱԿԱՆՆԵՐԻ ԳՈՐԾԸՆԹԱՑԸ
ԿԱԶՄԱԿԵՐՊԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 20-Ի 663-ՆԳ ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՄԱՍԻՆ


1.  Իրավական ակտի անհրաժեշտությունը (նպատակը) 
Որոշման նախագծի ընդունումը պայմանավորված է ինսուլինակախյալ հիվանդների անվճար դեղեր ստանալու իրավունքի իրացումը պատշաճ և անխափան կարգով ապահովելու, ինսուլինի մատակարարումների խափանումները բացառելու անհրաժեշտությունից:

1. Ընթացիկ իրավիճակը և խնդիրները
2013 թվականի համար ՀՀ առողջապահության նախարարության կողմից ինսուլինակախյալ հիվանդների դեղապահովումն իրականացնելու նպատակով պլանավորվել և ըստ ճշտված գնումների պլանի նախատեսվել է 152,072 մլն ազդեցության միավոր մարդկային ինսուլին, սակայն իրական պահանջը կազմում է շուրջ 180,0 մլն ազդեցության միավոր: Ինսուլին դեղի պահանջարկը կապված հիվանդների թվաքանակի ավելացման հետ տարեկան աճում է 10 և ավելի տոկոս 2018թ. անհրաժեշտ կլինի ապահովել շուրջ 290,0 մլն ազդեցության միավոր ինսուլին, ինչը հնարավոր չէ ապահովել ներկայիս բյուջետային միջոցներով և գնման ընթացակարգերով: 2013 թվականին ՀՀ առողջապահության նախարարության 1-ին կիսամյակի կարիքների համար իրականացվել է ինսուլին դեղի գնման երկու ընթացակարգ, իսկ 2-րդ կիսամյակի կարիքների համար` երեք ընթացակարգ: Գնման հիշյալ գործընթացները եղել են բավական խնդրահարույց, մասնավորապես ներգրավված կազմակերպությունների ոչ կայուն, հաճախ անպատասխանատու վարքագծի պատճառով գործընթացը խոչընդոտվել է, բարձր գնային առաջարկներ ներկայացնելու, ինչպես նաև պայմանագիր կնքելուց հրաժարվելու պատճառով: Ուստի    հիմք ընդունելով ՀՀ Նախագահի 2012 թվականի սեպտեմբերի 29-ի ՀՆԱ-8 հանձնարարականի հիման վրա ընդունված ՀՀ կառավարության 2012 թվականի հոկտեմբերի 18-ի թիվ 42 արձանագրային որոշմամբ հաստատված հավելված 1-ի 14-րդ կետով ՀՀ առողջապահության նախարարությունը հարցումներ է կատարել ինսուլին արտադրող մի շարք օտարերկրյա կազմակերպությունների և ստացել առաջարկներ, որոնց հիման վրա Հայաստանի Հանրապետության կառավարության 2013 թվականի հունիսի 20-ի Հայաստանի Հանրապետության կարիքների համար ինսուլին դեղի գնման  գործընթացը կազմակերպելու մասին թիվ 663-ՆԳ որոշման հիման վրա որոշվել է ինսուլին դեղի խմբաքանակների գնումներն իրականացնել բանակցային ընթացակարգ կիրառելու միջոցով` առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով Սանոֆի-Ավենտիս Հունգարիա Առևտրային և Ծառայություններ Մատուցող Մասնավոր Սահմանափակ Բաժնետիրական Ընկերության կողմից: Գնումը իրականացվել է 2013 թվականի 3-րդ եռամսյակի համար սակայն դանիական «Նովո-Նորդիսկ» ՍՊԸ-ից 2013-2019 թվականների համար ներկայացվել է շահավետ առաջարկություն է ներկայացրել կարճատև միջին և խառը ազդեցության մեկ 10 մլ սրվակ ինսուլինների համար առաջարկելով  3,30 ԱՄՆ դոլար, ինչը էականորեն ցածր է այլ կազմակերպությունների, ներառյալ ներկայումս ՀՀ ինսուլին մատակարարող  Սանոֆի-Ավենտիս Հունգարիա Առևտրային և Ծառայություններ Մատուցող Մասնավոր Սահմանափակ Բաժնետիրական Ընկերության կողմից մատակարարվող ինսլոինի համար սահմանված գներից: Հաշվի առնելով գնման նախկին գործընթացներում արձանագրված խոչընդոտները, առաջարկվում է կնքել ինսուլինի մատակարարման հնգամյա պայմանագիր «Նովո-Նորդիսկ Ա/Ս» սահմանափակ պատասխանատվությամբ ընկերության հետ`  կորցրած ճանաչելով Հայաստանի Հանրապետության կառավարության 2013 թվականի հունիսի 20-ի թիվ 663-ՆԳ որոշումը:

Կարգավորման նպատակը և բնույթը 
Խնդրի կարգավորման նպատակն է պետական բյուջեից հատկացվող միջոցների շրջանակներում 2013-2019 թվականներին անխափան ապահովել ինսուլինակախյալ հիվանդների ինսուլինի պահանջարկը 100%-ով: Միաժամանակ հիշյալ որոշման ընդունմամբ 2013 թվականի գնման պլանով նախատեսված գումարի տնտեսումը կկազմի  173, 281.56 դրամ, իսկ Սանոֆի-Ավենտիս Հունգարիա Առևտրային և Ծառայություններ Մատուցող Մասնավոր Սահմանափակ Բաժնետիրական Ընկերության հետ կնքված պայմանագրի նկատմամբ 62, 990,61 դրամ:
4.Տվյալ բնագավառում իրականացվող քաղաքականությունը
 ՀՀ առողջապահության նախարարության կողմից դեղերի և պատվաստանյութերի ձեռք բերման նպատակով իրականացվող գնման ընթացակարգերի ժամանակ իրականացվող քաղաքականության նպատակն է նախ և առաջ ապահովել անհրաժեշտ դեղերի որակը, ապա բարձրացնել  բյուջետային միջոցների ծախսման արդյունավետությունը:

5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության աշխատակազմի հաշվապահական հաշվառման բաժնի, իրավաբանական վարչության, կողմից:

6.Ակնկալվող արդյունքը
 2014-2019թթ. ինսուլինակախյալ հիվանդներին անհրաժեշտ դեղերով ապահովումը:
  Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին


Հայաստանի Հանրապետության կարիքների համար ինսուլին դեղի գնման 2013-2019 թվականների գործընթացը կազմակերպելու և Հայաստանի Հանրապետության կառավարության 2013 թվականի հունիսի 20-ի 663-նգ որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծի ընդունմամբ այլ իրավական ակտեր ընդունելու անհրաժեշտություն չկա:

	
ՏԵՂԵԿԱՆՔ

Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:





[bookmark: _GoBack]ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                           ԴԵՐԵՆԻԿ ԴՈՒՄԱՆՅԱՆ









image1.wmf

